
როგორც წარმოდგენილი სამაგისტრო ნაშრომის ავტორი, ვადასტურებ, რომ 

ნაშრომი წარმოადგენს ჩემს მიერ შესრულებულ დამოუკიდებელ და ორიგინალურ 

ნაშრომს. მასში გამოყენებულია მხოლოდ ის წყაროები და მასალები, რომლებიც 

სათანადო წესით არის მითითებული და ციტირებული. ნაშრომი არ შეიცავს სხვა 

ავტორთა გამოქვეყნებულ, გამოსაქვეყნებლად მიღებულ ან სხვა აკადემიური 

ხარისხის მოსაპოვებლად წარდგენილ ნაშრომებს ისე, რომ მათი ავტორობა და წყარო 

სათანადოდ არ იყოს აღნიშნული. 

25.0 3.20 26  

ანტონიო ყულოშვილი 

რეზიუმე 

საქართველოს კონსტიტუცია ერთმნიშვნელოვნად ადგენს, რომ 

საქართველო წარმოადგენს სამართლებრივ სახელმწიფოს. ამ კონცეფციის 

თანახმად, ადამიანის ძირითადი უფლებები და სახელმწიფო იძულებითი 

მექანიზმები გამიჯნულია მკაფიო ხაზებით - უფლებები დაცულია 

სამართლებრივი გარანტიებით, ხოლო ადამიანს შეუძლია ზუსტად გამოიცნოს 

სახელმწიფოს რეაქცია მის ქმედებაზე.  გარდა ამისა, სამართლებრივ 

სახელმწიფოში, სასამართლო სისტემა  მკვეთრად დამოუკიდებელი უნდა 

იყოს პოლიტიკური თუ არაპოლიტიკური ზეგავლენებისგან და ნებისმიერს 

სუბიექტს უნდა შეეძლოს სასამართლოსთვის მიმართვა საკუთარი უფლებების 

დაცვის მიზნით. სახელმწიფო იძულებითი ღონისძიებებიდან, სისხლის 

სამართალი ადამიანის ძირითად უფლებებსა და თავისუფლებებთან ყველაზე 

ინტენსიურ და კოლიზიურ ურთიერთობაში იმყოფება. სისხლის სამართლის 

პროცესის ძალიან მნიშვნელოვანი ნაწილია მტკიცებულებები და მათი 

მოპოვების წესები. რასაკვირველია, სახელმწიფოს უფრო მეტი რესურსი 

გააჩნია მტკიცებულებათა მოპოვების კუთხით, აქედან გამომდინარე, მათი 

მოპოვების წესი მკაცრდა ფორმალიზებულია. საქართველოს სისხლის 

სამართლის საპროცესო კოდექსი ითვალისწინებს მტკიცებულებათა 

დაუშვებლობას და მათი კანონიერების შემოწმების სტანდარტს. თუმცა, 

სასამართლო პრაქტიკის ანალიზი გვიჩვენებს, რომ საკანონმდებლო ჩანაწერი 

არ იძლევა ერთგვაროვანი განმარტების შესაძლებლობას. წინამდებარე 

ნაშრომი ეთმობა მტკიცებულებათა დაუშვებლობის თეორიული ჩარჩოს და 

სასამართლო პრაქტიკის ანალიზს, რათა მოხდეს მკაფიო მიმართულებების 

დასახვა საკანონმდებლო ჩანაწერის გაუმჯობესებისათვის და ერთგვაროვანი 

პრაქტიკის ჩამოყალიბებისათვის.  


